
      meabruSemobaSi investiciebis dabandeba – dargis 

aRorZinebis mniSvnelovani faqtoria 

 

გიორგი ნიკოლეიშვილი 

საქართველოს სოფლის მეურნეობის მეცნიერებათა  აკადემიის წ/კორესპონდენტი,  

ეკონომიკის მეცნიერებათა დოქტორი, პროფესორი, თბილისი, საქართველო 

საქართველოს სოფლის მეურნეობის მეცნიერებათა  აკადემიის აკადემიკოსი,  

ტექნიკის მეცნიერებათა დოქტორი, პროფესორი, სსმმ აკადემიის აკადემიური  

დეპარტამენტის უფროსი, თბილისი, საქართველო 

 
 მეაბრეშუმეობა საქართველოს სოფლის მეურნეობის უძველესი დარგია, იგი ერის კულტუ-

რული მემკვიდრეობის საუკეთესო ნიმუში  და მოსახლეობის მასიური დასაქმების საშუალება იყო, 
მაგრამ მე-20 საუკუნის 60-იან წლებში გავრცელებულმა დაავადებამ მთლიანად გაანადგურა მეაბრე-
შუმეობის საკვები ბაზა, რომლის აღდგენაც დღესაც დიდი პრობლემაა. მეაბრეშუმეობის აღორძინე-
ბის მნიშვნელოვან ფაქტორს წარმოადგენს დარგში ადგილობრივი ინვესტიციების მოძიება და და-
ნერგვა, რომელიც თანამედროვე ტექნოლოგიური პროცესების  განხორციელებას უნდა ეფუძნებო-
დეს. სტატიაში განხილულია ის ძირითადი მიმართულებები და საკითხები, რომელთა განხორციე-
ლება ხელს სეუწყობს მეაბრეშუმეობის რეაბილიტაციის ღონისძიებებს. 
 

მეაბრეშუმეობა საქართველოს სოფლის მეურნეობის უძველესი დარგია, რომელმაც 

წარმატებით გაუძლო ქვეყნის თხუმეტ საუკუნოვანი ისტორიის მკაცრ ქარტეხილებს და 

გახდა ერის კულტურული მემკვიდრეობის საუკეთესო ნიმუში,  მოსახლეობის მასიური 

დასაქმების საშუალება, ფულადი შემოსავლის წყარო და მუდმივი ზრუნვის საგანი.  

     მაღალხარისხოვანი ქართული აბრეშუმი დიდი მოწონებით სარგებლობდა მსოფლიო 

ბაზარზე. აბრეშუმის დიდი გზა საქართველოზეც გადიოდა. 

     საქართველოში გასული საუკუნის 60-იან წლებში მეაბრეშუმეობის სისტემაში წარმოე-

ბული იყო 4,0-4,5 ათასი ტონა ცოცხალი პარკი, 4,0-4,5 ტონა გრენი, 450-500 ტონა აბრეშუ-

მის ხამი ძაფი, 4,5-5,0 მილიონი მეტრი ნატურალური აბრეშუმის ქსოვილი და სხვა პრო-

დუქცია, რომლის რეალიზაციით წარმატებით ივსებოდა ყველა დონის ბიუჯეტი. 

     სამწუხაროდ, სწორედ ამ ეტაპზე ქუთაისში, ხოლო შემდეგ მთელ დასავლეთ საქარ-

თველოში, გავრცელდა თუთის დაავადება ფოთლის სიხუჭუჭე, რომელმაც გაანადგურა 15 

მილიონ ძირზე მეტი ჯიშიანი თუთის მცენარე, რამაც სხვა სუბიექტურ ფაქტორებთან ერ-

თად დარგის განადგურება გამოიწვია. დაიკარგა 15-16 ათასი სამუშაო ადგილი და 18 მი-

ლიონ მანეთამდე შემოსავალი, რამაც მეტად დააზარალა სოფლის მოსახლეობა. 

     საქართველოში, განადგურებული მეაბრეშუმეობის რეაბილიტაცია - აღორძინების 

საქმეში განსაკუთრებული მნიშვნელობა აქვს კოოპერირების საფუძველზე საკარმიდამო 

მეაბრეშუმეობის გამოცოცხლებას, ადგილობრივი გრენის წარმოების და სააბრეშუმო მრეწ-

ველობის აღდგენას (ჩამოყალიბებას), რაც საჭირო ინვესტიციების გარეშე ძნელად განსა-

ხორციელებელი იქნება. 

     მეაბრეშუმეობაში ინვესტიციების დაბანდება, მყარი უკუგების თვალსაზრისით მრავა-

ლი მიმართულებით შეიძლება, მაგრამ აქ მხოლოდ რამოდენიმე პრობლემაზე გავამახვი-

ლებთ ყურადღებას:  

1. ინვესტიციების რაციონალური გამოყენების თვალსაზრისით, მეტად საინტერესოა 

კულტურული მეაბრეშუმეობის დიდი ტრადიციების მქონე - ხონის რაიონი. 

   ხონი ყოველთვის გამოირჩეოდა მეაბრეშუმეობის მაღალი კულტურით, კარგად გან-

ვითარებული კუსტარული წარმოებით და სიახლეთა დანერგვით. საბაზრო ეკონომიკის 

დამკვიდრებამდე, ხონში მოქმედებდა კარგად განვითარებული ძაფსახვევ_საგრეხი ქარხა-

ნა, მეაბრეშუმეობის სასელექციო სადგური და სხვა დაწესებულებები, რაც დღეისათვის გა-

ნადგურებულია. მაგრამ ხონელთა საამაყოდ უნდა ითქვას, რომ სადღეისოდ მაინც შენარ-

ჩუნებულია (თუმცა დაყადაღებულია) ხონის მეთუთეობის მეურნეობის 30 ჰა_მდე მიწის 

ნაკვეთი, მ.შ. 10 ჰა თუთის პლანტაცია და ყოფილი სასელექციო სადგურის შენობა_ნაგებო-

ბა, რაც კარგ სასტარტო პირობებს ქმნის დარგის აღორძინებისათვის. ჯერ კიდევ არიან ყო-

ფილი მეაბრეშუმეობის სადგურის და პლასტმასის ქარხნის კვალიფიციური მუშები (სპე-

ციალისტები), რომელთა დასაქმება შეიძლება პროფილის მიხედვით გრენის, ცახების, 

ლასტების და სხვა ინვენტარის დასამზადებელ საწარმოებში. 

 აღნიშნულ საკითხთან დაკავშირებით საქართველოს სოფლის მეურნეობის მეცნიე-

რებათა აკადემიის მიერ დამუშავებულია უაღრესად საინტერესო “საინვესტიციო პროექტი 

მეაბრეშუმეობის საკვები ბაზის, პარკის წარმოების და კუსტარული რეწვის ეტაპობრივი 

აღდგენა ხონის რაიონში” 2025 წლამდე პერიოდისათვის, რამაც საყოველთაო ყურადღება 

და აღიარება დაიმსახურა (განსაკუთრებით ხონის რაიონის მოსახლეობაში) [1].  მასში გან-

ხილულია: 

_ მეთუთეობა - სათესი განყოფილება, თესლნერგების და ნერგების წარმოება, 

ნარგაობის (ერთეული პლანტაცია) გაშენება, ფოთლის წარმოება (სოფლების მიხედვით), 

თვითღირებულება, მოგება, რენტაბელობა და ა.შ. 

_ გაანგარიშებულია პარკის წარმოება, პირველადი დამუშავება, ხამი ძაფის ამოხვევა-რეა-

ლიზაცია, შედეგები (მოგება, თვითღირებულება, რენტაბელობა) და სხვა მაჩვენებლები; 

_ ცალკეა წარმოდგენილი გრენის დამზადების შესაძლებლობა, (სასელექციო სადგურის 

აღდგენის შემთხვევაში) თვითღირებულება, მოგება და ა.შ.  პროექტში წარმოდგენილია 

სხვა მაჩვენებლები, პარამეტრები და შესაბამისი დასკვნები. აღნიშნული საინვესტიციო 

პროექტის  განხორციელებით (იგი სანიმუშოა სხვა რაიონებისათვისაც) ხონის მეთუთეო-

ბის მეურნეობა გახდება დარგის აღორძინებისა და მეცნიერული კვლევის აღიარებული კე-

რა. 

2. მეაბრეშუმეობაში საკვები ბაზის განმტკიცების საქმეში მაქსიმალურად უნდა გამოვიყე-

ნოთ თუთის ნერგების გამოზრდის ყველა მეთოდი და მათ შორის საკუთარფესვიანიც. გან-

საკუთრებით საინტერესოა თერმული წყლით გამთბარ გრუნტში გამძლე თუთის ჯიშების 

ნაზამთრი კალმით დაფესვიანება, საიდანაც მიღებული ნერგების გამოზრდის დრო ნამყენ-

თან შედარებით მცირდება 2 წლით, ხოლო თვითღირებულება 2,5_3,0 ჯერ მცირდება [2,3]. 

         საქართველოს სოფლის მეურნეობის მეცნიერებათა აკადემიის მიერ მომზადებულია 

საინვესტიციო პროექტი “მეაბრეშუმეობის რეაბილიტაცია-აღორძინების საინვესტიციო 

პროექტი და კოოპერატივი  "საჩინო" ვანის რაიონში”, რომელშიც ინვესტირების ერთ-ერთი 

მთავარი ობიექტია თუთის ნერგების წარმოება თერმული წყლით გამთბარ გრუნტში გამ-

ძლე თუთის ჯიშების ნაზამთრი კალმების დაფესვიანების შედეგად [4]. 

აღნიშნული მეთოდით, საკუთარფესვიანი ნერგის წარმოების სიმარტივე, და უაღრე-

სად მაღალი ეკონომიკური ეფექტიანობა მეტად ხელმისაწვდომია, როგორც მცირე  მეწარ-

მეებისათვის (5-10 ათასი ლარის ფარგლებში),  ისე მსხვილი ინვესტორებისათვის (წარმოე-

ბის მასშტაბის გათვალისწინებით). 

3.თუთა-მეაბრეშუმეობის განვითარების საფუძველია. ამასთან, თუთა მრავალმიზნობრივი 

გამოყენების თვალსაზრისით უპირველესია დედამიწაზე მცენარეთა შორის. 

 განვლილ ათასწლეულში, თუთის უამრავი სასარგებლო თვისებაა შესწავლილი, მაგ-

რამ, როგორც ირკვევა მისი შესაძლებლობები თითქმის ამოუწურავია. 

          ამ მიმართულებით აღსანიშნავია ქართველი მეცნიერების მიერ დამუშავებული წინა-

დადება - შემოდგომაზე თუთის გაუხეშებული ფოთლისაგან (ყლორტები, ტოტები) მეცხო-

ველეობის არატრადიციული საკვების წარმოების მიზანშეწონილობისა და მაღალი ეკონო-

მიკური ეფექტიანობის შესახებ [5]. 

        აღნიშნული მეთოდი წარმატებით ინერგება ქედის რაიონის ფერმერულ მეურნეობებ-

ში, ხოლო მომავალში, მცირე ბიზნესის ხელშეწყობის შემთხვევაში მეაბრეშუმეობის ყველა 

რაიონში გავრცელდება. ამით, ხელი შეეწყობა, როგორც მეაბრეშუმეობის აღორძინების, ისე 

მეცხოველეობის (სახორცე მეფრინველეობა, სატბორე მეთევზეობა) არატრადიციული საკ-

ვების წარმოების გადიდებას, მცირე ბიზნესის გაჯანსაღებას და სოფლების მომძლავრებას.  

4.ინვესტიციების რაციონალური გამოყენება შესაძლებელია ქართული მეაბრეშუმეობის 

ეტაპობრივი აღდგენისათვის, რისთვისაც სხვა მნიშვნელოვან ღონისძიებებთან ერთად 

პირველ ეტაპზე საჭიროა მეაბრეშუმეობის შრომატევადი პროცესებისათვის მცირე მექანი-

ზაციის ტექნოლოგიების დამუშავება და ტექნიკური საშუალებების კონსტრუქციების დამ-

ზადება, როგორიცაა თუთის ექსპლუატაციის მანქანები და მოწყობილობები, თუთის ტო-

ტებიდან ფოთლების გამცლელი და ფოთოლსაჭრელი მოწყობილობები, მარტივი ტიპის 

თუთის აბრეშუმხვევიას გამოსაკვები დანადგარები ნაძირის საჭიე შენობის ფარგლებს გა-

რეთ გატანით, აბრეშუმის პარკის ნაპერტყულისაგან საწმენდი მარტივი ტიპის მოწყობი-

ლობები, ნედლი აბრეშუმის პარკის ამოსახვევი მარტივი ტიპის დანადგარები და სხვა 

[6,7,8,9,10]; 

5. უმნიშვნელოვანეს ღონისძიებად მიჩნეული უნდა იქნეს მეაბრეშუმეობის ამხანაგობების, 

კოოპერატივების, მეურნეობრიობის  სხვა ორგანიზაციული ფორმების ჩამოყალიბება, ინ-

ტეგრაციის გაღრმავება და მასთან დაკავშირებული პრობლემების გადაწყვეტა, რაშიც სა-

ქართველოს სოფლის მეურნეობის სამინისტროსთან ერთად ჩაბმული უნდა იყოს საქარ-

თველოს სოფლის მეურნეობის მეცნიერებათა აკადემიაც. 

სტატიაში განხილული საკითხების განხორციელებისათვის აუცილებელია ხელი-

სუფლების მხარდაჭერა, რომელიც სოფლის მეურნეობის სამინისტროს მხრიდან ნათლად 

იგრძნობა, სადაც მუშავდება მეაბრეშუმეობის განვითარების პროგრამა და იქ ალბათ ჩვენს 

მიერ წამოჭრილი საკითხებიც იქნება გათვალისწინებული. მიგვაჩნია აგრეთვე, რომ  ქვეყ-

ნის ინტერესებისა და დარგის თავისებურებათა გათვალისწინებით უპირველესად მაქსიმა-

ლურად უნდა გამოვიყენოთ ადგილობრივი ინვესტიციები, რისთვისაც მიზანშეწონილია 

ამ საკითხებზე კონსულტაციების მისაღებად გამოგვეხმაურონ მეაბრეშუმეობის დარგით 

Summary 

Sericulture, an ancient branch of Georgian agriculture, is a part of the nation's cultural heritage in 

which Georgian population was historically engaged. In the 1960s, as a result of disease spread in 

the mulberry plantations, the branch of sericulture was completely destroyed. One of the major problems is to 

find ways of investing in the industry of sericulture which will enable to implement modern technologies and 

create a solid foundation for its revival.  The article focuses on the issues which will contribute to the 

rehabilitation of the branch in the whole country; among which are: restoration of sericulture in  Khoni Region 

through investments for the recovery of  forage base, management of centralized feeding of silkworm, 

implementation of modern technologies for production of Mulberry seedling in  Vani Region; the use of 

autumn mulberry leaves  and shoots as a nontraditional livestock forage. The project also envisages working out 

new technologies and technical means of mechanization to make heavy labor processes in sericulture -

 easier; The development of new forms of management, such as cooperatives, big farms, or communities, will 

play a significant role in  the process of rehabilitation of the branch of sericulture; But all above said could 

possibly become true only through solid investments in the development of sericulture in Georgia. 

Резюме 

Шелководство-древнейшая отрасль сельского хозяйства Грузиии является образцом культурного 

наследия Нации, им массово занималось население Республики. Но из-за заболевания кормовой базы 

шелководства в 60-ые годы 20-ого столетия, почты полностью уничтожины тутовые насаждения, 

возрождение которых является проблемой на сегоднящий день. Основным фактором возрождения 

шелководства является поиск путей инвестирования отрасли, которое должно стать фундаментом 

внедрения современных технологий трудоемких процессов в шелководстве. В статье рассматрываются 

такие вопросы, которые способствуют реабилитации шелководства в целом в стране. Среди них: 

восстановление шелководства в Хонском районе Грузии путем инвестирования восстановления кормовой 

базы, проведения централизованной выкормки тутового шелкопряда и т.д.; осуществления современных 

технологии производства тутовых саженцев в Ванском районе Грузии; применение осенью тутовых 

листьев и побегов для заготовки нетрадиционного корма в животноводстве; разработка технологии и 

технических средств механизации трудоемких процессов в шелководстве; разработка новых  форм 

хозяйствования (кооперативы, товарищества и др.) для возрождения шелководства путем вкладывания 

инвестиции в развитие отрасли. 

 


